
Izdvojeno, Press, Vijesti

Policijski službenici Uprave policije MUP-a TK-a su, postupajući po naredbama nadležnih općinskih
sudova, uz saglasnost tužioca Kantonalnog tužilaštva Tuzlanskog kantona, a po prethodno sačinjenom
Operativnom planu sprovođenja zajedničkih mjera i radnji na sprečavanju, otkrivanju i identifikaciji
izvršilaca krivičnih djela iz oblasti zloupotrebe opojnih droga, imovinskih delikata i drugih krivičnih djela,
u periodu od 17. do 19.12.2024. godine, na više lokacija na području Tuzlanskog kantona, izvršili
pretresanje stambenih prostorija, pomoćnih objekata i putničkog motornog vozila koja koriste lica koja se
dovode ili se mogu dovesti u vezu sa počinjenjem naprijed navedenih krivičnih djela.
Prilikom pretresa, pronađeni su i privremeno oduzeti slijedeći predmeti, od lica sa područja Živinica,
Tuzle, Lukavca, Gradačca, Srebrenika, Doboj Istoka i Kalesije: oko 400 grama opojne droge "Amfetamin
speed", 62 grama opojne droge "Cannabis sativa", 7 pakovanja (različite veličine) u kojima se nalazi
bijela praškasta materija koja svojim izgledom asocira na opojnu drogu, tri digitalne vage za precizno
mjerenje, drobilica za opojnu drogu, pištolj HS kalibra 9 mm, 24 sjemenke koje svojim izgledom
asociraju na sjemenke opojne droge "Cannabis sativa", dva putnička motorna vozila, više mobilnih
telefona i drugi predmeti koji mogu poslužiti kao dokaz u postupku.
Nakon realizacije navedenih aktivnosti, oduzeta je sloboda tri lica (Z.B. iz Kalesije, D.O. i S.D. oba iz
Tuzle) koja su nakon izvršene kriminalističke obrade, uz Izvještaj, predata Kantonalnom tužilaštvu
Tuzlanskog kantona na dalje postupanje.
Pronađeni predmeti i materije su privremeno izuzeti radi vještačenja i drugih istražnih radnji, te se pod
nadzorom Tužilaštva TK-a poduzimaju dalje mjere i radnje na dokumentovanju krivičnih djela, a nakon
kompletiranja predmeta Kantonalnom tužilaštvu Tuzlanskog kantona biće podneseni odgovarajući
Izvještaji.

